
წინასიტყვაობა 
[bookmark: _Toc468181783]ემ-ვი-ვი დეკონ - გრანტ სორნტონთან [MVV Decon – Grant Thornton] (კონსულტანტი)  გაფორმდა კონტრაქტი  # MRDIG/USIIP/P1/QCBS/01-2015 ADB პროექტთან დაკავშირებით - „საქართველოს ენერგეტიკისა და წყალმომარაგების მარეგულირებელი ეროვნული კომისიის (სემეკი) პოტენციალის გაძლიერება“. 

დავალება დანაწილებულია 4 შედეგად: 

შედეგი 1: ადექვატური წესებისა და სტანდარტების განვითარება/განახლება წყალმომარაგების კომპანიების რეგულირების მიზნით. 
შედეგი 2: წყალმომარაგების კომპანიების მუშაობის მონიტორინგი. 
შედეგი 3: ახალი საკანონმდებლო და ნორმატიული ბაზის შექმნა ეკოლოგიური და ჯანმრთელობის უსაფრთხოების სტანდარტებისა და წყლის მოპოვების ლიცენზირებისათვის. 
შედეგი 4. სემეკ-ის პოტენციალის გაძლიერება მარეგულირებელი ფუნქციების შესასრულებლად. 
წინამდებარ დოკუმენტი ეხება შედეგ 4-ს. დავალების მიხედვით,  შედეგი 4-ის შესრულების შედეგად პასუხისმგებლობასთან ერთად უნდა გაძლიერდეს სემეკ-ის მოხელეთა პოტენციალი. დავალებები მოიცავს (i) პოტენციალის მოთხოვნების განსაზღვრას სემეკ-ის ფუნქციების შესაბამისად; (ii) პოტენციალის განვითარების პროგრამის მომზადებასა და (iii) პოტენციალის განვითარების პროგრამის განხორციელებას თეორიული მომზადების, ვორქშოპებისა და სემინარების, პრაქტიკული სწავლებისა და დემონსტრაციული ვიზიტის გზით იმ ქვეყანაში, სადაც წარმატებით ხდება ანალოგიური ნორმატიული ბაზის პრაქტიკაში გამოყენება. 

მიუხედავად ზემოთ აღნიშნულისა, სემეკ-ის საჭიროებების დასაკმაყოფილებლად გამოირიცხა გამოყოფილი ბიუჯეტის ფარგლებში არსებული ზოგი პრიორიტეტი.  








მოთხოვნების განსაზღვრა 
სემეკ-ის როლებისა და პასუხისმგებლობების განაწილება დეპარტამენტების მიხედვით მოცემულია 2014 წლის 6 მარტის კანონში #6. არსებულ სტრუქტურას აქვს შემდეგი სახე: 
[image: ]
სტრატეგიის განვითარების მიზნით გამოყნებულ იქნა შემდეგი მოდელი: 

შესაძლებლობების განვითარების პროცესი
ნაბიჯი 1: დაინტერესებულ მხარეთა ჩართვა პოტენციალის გავითარებაში
ნაბიჯი 2: პოტენციალის აქტივებისა და საჭიროებების განსაზღვრა
ნაბიჯი 3: პოტენციალის განვითარების პროგრამის ფორმულირება 
ნაბიჯი 4: პოტენციალის განვითარების პროგრამის განხორციელება
ნაბიჯი 5: პოტენციალის განვითარების შეფასება 

ნაბიჯი 1. საწყის ეტაპზე განხორციელდა სემეკ-ის საჭირო ფუნქციებისთვის ადამიანური რესურსების პოტენციალის წინასწარი შეფასება სემეკ-ში არსებული იმ ადამიანურ რესურსებთან დაკავშრებით, რომლებიც აგვარებენ  წყამომარაგებასთან/ჩამდინარე წყლებთან დაკავშირებულ ასპექტებს მომხმარებლის პრეტენზიებიდან გამომდინარე, მეთოდოლოგიური განვითრების ჩათვლით. 
 
მიზანი მდგომარეობდა იმაში, რომ პროცესში თავიანთი წვლილი შეეტანათ მთავარ დაინტერესებულ პირებს და პირადად მოეხდინათ კაპიტალდაბანდება მის წარმატებაში. დასაწყისიდანვე კონსულტირებისა და გადაწყვეტილების მიღების ადგილობრივი მეთოდების გამოყენებამ და ყველასათვის პროცესის გეგმასა და შინაარსში წვლილი შეეტანის უფლების მიცემამ გაუწია დახმარება განვითარების პრიორიტებს შორის ინიციატივის დადგენას.    

იმდენად, რამდენადაც პოტენციალის განვითარება ძალიან ფართოა და გრძელვადიანი, რაც სცდება მიმდინარე პროექტის სამუშაოთა მოცულობის ფარგლებს, პოტენციალის განვითარების სტრატეგია დაიწყო შემდეგი სამი ფუნდამენტური კითხვით, რათა შექმნილიყო პოტენციალის გეგმა პროექტის სპეციალური პრიორიტეტების შესაბამისად.
კითხვები მდგომარეობდა შემდეგში: 
რა მიზნით ვახორციელებთ პროექტის სამუშაოთა მოცულობისთვის გამოყენებადი პოტენციალის განვითარებას?
რაში მდგომარეობს მიზნები?
ვინ საჭიროებს პოტენციალის განვითარებას უფრო ფართო განვითარების მიზნების მისაღწევად?      



ნაბიჯი 2 განხორციელდა შემდეგი მიდგომის გამოყენებით:

ყვითელი მართკუთხედი   	ტექნიკური პოტენციალი
				ფუნქციონალური პოტენციალი
ლურჯი მართკუთხედი    	ძირითადი საკითები 
მწვანე მართკუთხედი   		გაწევრიანების პუნქტი
		
ადამიანური რესურსების მართვის დეპარტამენტთან შეხვედრა წარიმართა შემდეგი შედეგებით: 
· თანამდებობრივი ინსტრუქციები არ არის ხელმისაწვდომი პერსონალის ყოველი წევრისთვის;
· სასწავლო მოთოვნები შეგროვილია ყოველი დეპარტამენტიდან ბიუჯეტის მომზადების პერიოდის განმავლობაში და შეტანილია საერთო საბიუჯეტო გეგმაში, რომლის შესრულებაც ზოგჯერ შეუძლებელია; 
· არ არსებობს პერსონალის ტრეინინგისა და პოტენციალის გაძლიერების პოლიტიკა;
· არ არსებობს პერსონალის შეფასების სქემა;
· სემეკი ახორციელებს კონტრაქტის საფუძველზე მოკლე პერიოდით კონსულტანტების დაქირავების პრაქტიკას;    
· პერსონალის კვალიფიკაცია და სპეციალობები უნდა შეესაბამებოდეს შესასრულებელ სამუშაოს; 
· წახალისების პოლიტიკა შეესაბამება საქართველოს შრომის კოდექსს, რომელიც წლის განმავლობაში სპეციალურ დღსასწაულებზე ითვალისწინებს 3 ბონუსს.
· გამონაკლის შემთხვევებში სემეკ-მა ერთი ან რამდენიმე თანამშრომელი შესაძლოა დააჯილდოვოს ვალდებულებების შესანიშნავად შესრულებისთვის, მაგრამ ეს არ ხდება სტრუქტურულად;    
· ყველა დეპარტამენტი ამზადებს კვარტალურ ანგარიშს, რომელშიც შეჯამებულია მათ მიერ შესრულებული სამუშაო მიუხედავად იმისა, რომ არსებობს სპეციალური შესასრულებელი ფორმა ან სტანდარტი;
· როლები და ვალდებულებები პერსონალის თითოეული წევრისთვის, განსხვავებით ზოგადად დეპარტამენტისთვის, არ არის განსაზღვრული და ეს ეფუძნება კვარტლის ოპერატიულ სამუშაოს;
· სამუშო მივლინებები დაყოფილია 5 კატეგორიად: სამუშო შეხვედრები, ტრეინინგები, სემინარები და სტაჟირებები, თავმჯდომარის გადაწყვეტილების შესაბამისად.  

რესურსის ოპტიმალური გამოყენების შესახებ ინფორმაცია შეზღუდულია, რადგანაც არ არსებობს თანამდებობრივი ინსტრუქციები არც პოზიციისთვის და არც პერსონალის თითოეული წევრისთვის. 
არ არსებობს პერსონალის შეფასების მეთოდების ჩამონათვალი. წახალისებები შეზღუდულია და არსებობს მხოლოდ კანონით გაწერილი წახალისება, სამუშაოს შესრულებისთვის დაწესებული პრემიები ხელმისაწვდომია მხოლოდ გამონაკლის შემთხვევებში, როდესაც დეპარტამენტის ხელმძღვანელი მიმართავს თავმჯდომარეს ერთ-ერთი მისი თანამშორმლის მიერ შესრულებულ სამუშაოსთან დაკავშირებით,  როცა ეს მართლაც გამორჩეული შემთხვევაა. ადგილზე არ არსებობს ოფიციალური პროცედურა, არც დადგენილია შეფასების კრიტერიუმები.  
მაშინ როდესაც პოტენციალის გაძლიერება ამოუწურავი საკითხია, აღნიშნული დავალების მოცულობა შეზღუდულია სემეკ-ში არსებულ იმ ძირითად ადამიანურ რესურსებამდე, დრომლებიც აგვარებენ  წყამომარაგებასთან/ჩამდინარე წყლებთან დაკავშირებულ ასპექტებს მომხმარებლის პრეტენზიებიდან გამომდინარე, მეთოდოლოგიური განვითრების ჩათვლით. მაშასადამე, დავალება ითვალისწინებს (i) პოტენციალის მოთხოვნების განსაზღვრას სემეკ-ის ფუნქციების შესაბამისად; (ii) პოტენციალის განვითარების პროგრამის მომზადებასა და (iii) პოტენციალის განვითარების პროგრამის განხორციელებას თეორიული მომზადების, ვორქშოპებისა და სემინარების, პრაქტიკული სწავლებისა და დემონსტრაციული ვიზიტის გზით იმ ქვეყანაში, სადაც წარმატებით ხდება ანალოგიური ნორმატიული ბაზის პრაქტიკაში გამოყენება. შედეგების შემდგომი გაუმჯობესების მიზნით, საჭიროებისამებრ, უნდა მოხდეს სხვა სამთავრობო დაწესებულებების ჩართვა.   

წყალმომარაგებისა და წყალარინების სექტორების ძირითადი დეპარტამენტებია: წყალმომარაგების დეპარტამენტი, ტარიფებისა და ეკონომიკური ანალიზის დეპარტამენტი და მეთოდოლოგიური უზრუნველყოფისა და მომსახურების ხარისხის კონტროლის დეპარტამენტი.

წყალმომარაგების დეპარტამენტი: შედგება დეპარტამენტის უფროსისგან, უფროსის მოადგილისგან, სამი მთავარი სპეცილისტისგან და ერთი სტაჟიორისგან. 

	პუნქტი
	განსაკუთრებული ფუნქცია 
	შემაჯამებელი ფუნქცია   

	ა
	ჩაუტაროს ტექნიკური ექსპერტიზა ლიცენზიის მაძიებლის დოკუმენტაციას წყალმომარაგების სექტორში, მოამზადოს დასკვნა და მოიპოვოს ექსპერტიზის შესაბამისი დასკვნები აღნიშნულ საკითხებზე კომისიის სხვა დეპარტამენტებიდან.    
	განიხილოს ლიცენზიის მაძიებლის ტექნიკური საიმედოობა და მოამზადოს დასკვნა (გადაწყვეტილება) სემეკ-ისთვის.   

	ბ
	მოამზადოს საკითხები წყალმომარაგების სექტორში ლიცენზიის გაცემის, მასში ცვლილებების შეტანის ან/და შეწყვეტის თაობაზე მათი კომისიის საჯარო მოსმენაზე განსახილველად.   
	განიხილოს ლიცენზიის პირობები, მათ შორის ლიცენზიის გაცემის, მასში ცვლილებების შეტანისა და გაუქმების შესახებ. 

	გ
	შექმნას წყალმომარაგების სისტემის ლიცენზიატებისა და მონაწილეების მონაცემთა ბაზა კომისიის თავმჯდომარის მიერ დადგენილი ფორმით. 
	მართოს ლიცენზიის მონაცემთა ბაზა და უზრუნველყოს მისი ტექნიკური მუშაობა [პირობები და მუშაობა MIS-ის საშუალებით]. 

	დ
	წყალმომარაგების სექტორის ლიცენზიატების მიერ წარდგენილი ტექნიკური ანგარიშების ანალიზის საფუძველზე მოამზადოს სათანადო დასკვნები. 
	განიხილოს ტექნიკური ანგარიშები, მოამზადოს დასკვნები. 


	ე
	[ნაწილი 1:] გაუწიოს კონტროლი და საჭროების შემთხვევაში შეამოწმოს, თუ როგორ ასრულებენ წყალმომარაგების სექტორის ლიცენზიატები კომისიის მოთხოვნებსა და ლიცენზიის პირობებს; [ნაწილი 2:] შეიმუშავოს წინადადებები გამოვლენილ დარღვევებზე საქართველოში მოქმედი კანონმდებლობის შესაბამისად და მოამზადოს საკითხები კომისიის საჯარო მოსმენაზე განსახილველად. 
 
	ნაწილი 1: ლიცენზიის პირობებთან დაკავშირებით უფლებების მონიტორინგი და შემოწმება. 
ნაწილი 2: ჯარიმების მომზადება.  

	ვ
	შეაფასოს წყალმომარაგების სექტორის ლიცენზიატების მიერ წარდგენილი საინვესტიციო პროექტები და საკუთარი კომპეტენციის ფარგლებში მათ შესახებ   მოამზადოს სათანადო დასკვნები.  
	განიხილოს ლიცენზიატის საინვესტიციო გეგმა და მის შესახებ გამოხატოს საკუთარი აზრი.     

	ზ
	შეაფასოს წყალმომარაგების სექტორში განსახორციელებელი ახალი საინვესტიციო პროექტები და საკუთარი კომპეტენციის ფარგლებში მათ შესახებ მოამზადოს სათანადო დასკვნები.  
	განიხილოს ლიცენზიატის საინვესტიციო გეგმა და მის შესახებ გამოხატოს საკუთარი აზრი.     

	თ
	მოთხოვნებისა და  კომისიის ან წყალმომარაგების სექტორის ლიცენზიატების მიერ ნორმატიული დანაკარგების დადგენასთნ დაკავშირებული შესაბამისი დოკუმენტაციის ექსპერტიზა და სათანადო დასკვნების მომზადება. 
	წყლის დანაკარგების შემცირებასთან დაკავშირებული ზომების შესახებ რჩევების მიცემა და მათი განხილვა. 


	ი
	მოამზადოს წინადადებები სასმელი წყლის მოხმარების ნორმებთან დაკავშირებით. 

	მოამზადოს სასმელი წყლის სტანდარტები.  

	კ
	შეადგინოს ნორმატიული დანაკარგების გამოთვლის წესისა და ოდენობის პროექტი.  
	დანერგოს წყლის დანაკარგების კალკულაციის ერთიანი მეთოდოლოგია.   

	ლ
	მოაზადოს წყალმომარაგების ლიცენზიატებს შორის არსებული უთანხმოების გადაჭრის საკითხები მათი კომისიის საჯარო მოსმენაზე განსახილველად წარდგენის მიზნით. 
	გამოთქვას აზრი ლიცენზიატების უთანხმოებებთან დაკავშირებით. 

	მ
	კომისიის კომპეტენციის ფარგლებში შეაფასოს და ზედამხედველობა გაუწიოს წყალმომარაგების ლიცენზიატების საქმიანობას.
	შეაფასოს, გაუწიოს მონიტორინგი და ზედამხედველობა ლიცენზიატების საქმიანობას. 

	ნ
	სხვა სტრუქტურულ დანაყოფებთან ერთად მოაზადოს კომისიის სამართლებრივი აქტების პროექტები საკუთარი კომპეტენციით გათვალისწინებულ საკითხებზე.  
	ნორმატიული აქტების მომზადება.

	ო
	საკუთარი კომპეტენციის ფარგლებში კონტროლი გაუწიოს კომისიის ნორმატიულ და ინდივიდუალურ ადმინისტრაციულ-სამართლებრივ აქტებს. 
	ლიცენზიატების მიერ ნორმატიულ აქტებთან შესაბამისობის მონიტორინგი. 

	პ
	შესრულებული საქმინობის შესახებ მოამზადოს წლიური და კვარტალური ანგარიშები, ასევე სხვა ნებისიერი პერიოდის ანგარიშები თავმჯდომარის მითითების შესაბამისად.  
	ანგარიშის წარდგენა.  

	ჟ
	განიხილოს და უპასუხოს განაცხადებსა და წერილებს დეპარტამენტის კომპეტენიით გათვალისწინებულ საკითხებთან დაკავშრებით. 
	



ტარიფებისა და ეკონომიკური ანალიზის დეპარტამენტი შედგება დირექტორისგან, ორი მოადგილისგან, ოთხი უფროსისა და ხუთი ექსპერტისგან. 

	პუნქტი
	განსაკუთრებული ფუნქცია 
	შემაჯამებელი ფუნქცია   

	ა
	განიხილოს წყალმომარაგების სექტორის [კონკრეტული] ლიცენზიატების მიერ წარდგენილი სატარიფო განაცხადი და თანდართული მასალები; მოამზადოს სათანადო დასკვნები და წინადადებები.  
	განიხილოს სატარიფო წინადადებები.   

	ბ
	აწარმოოს წყალმომარაგების ტარიფების კალკულაცია.   
	ტარიფების კალკულაცია.

	გ
	ტარიფების დარეგულირების მიზნით  გააანალიზოს და გაუწიოს მონიტორინგი [კონკრეტულ] წყალმომარაგების სექტორებში ლიცენზიატების ეკონომიკურ მდგომარეობას. 
	განიხილოს ლიცენზიატების ეკონომიკური სიტუაცია. 


	დ
	შესაბამის დეპარტამენტებთან ერთდ  შეიმუშავოს ტარიფების დადგენის მეთოდოლოგია წყალმომარაგების სექტორებისთვის. 
	Develop methodology for ტარიფების დადგენა. 

	ე
	ყველა ლიცენზიატისთვის შეიმუშაოს საბუღალტრო ანგარიშების საერთო სისტემა.
	უზრუნველყოს საერთო საბუღალტრო აღრიცხვა.  

	ვ
	წყალმომარაგების სექტორის [კონკრეტული] ლიცენზიატების მიერ წარდგენილი ფინანსური ანგარიშების ანალიზის გზით მოამზადოს სათანადო დასკვნები. 
	განიხილოს ლიცენზიატების ფინანსური ანგარიშები. 


	ზ
	სატარიფო ნორმატივების შესაბამისად აწარმოოს კომუნალური სამსახურების დანახარჯების აუდიტი; წინასწარგანსაზღვრული კრიტერიუმების საფუძველზე გააკეთოს კომუნალური გადასახადების შედარებითი ანალიზი.  
	ფინანსური მუშაობის მონიტორინგი. 

	თ
	აწარმოოს ახალი მომხმარებლის  წყალმომარაგების სისტემასთან შეერთების გადასახადების კალკულაცია. 
	სააბონენტო გადასახადების დადგენა. 

	ი
	გამოიანგარიშოს რეგულირების გადასახადის კოეფიციენტი კომისიის მიერ პროგნოზირებადი ბიუჯეტის საფუძველზე.  
	მოახდინოს კომისიის მიერ გაწეული რეგულირების ხარჯების კალკულაცია.  

	კ
	სხვა სტრუქტურულ ერთეულებთან ერთად მოამზადოს კომისიის სამართლებრივი აქტების პროექტები საკუთარი კომპეტენციით განსაზღვრულ საკითხებთან დაკავშირებით. 
	მოამზადოს სამართლებრივი აქტები. 


	ლ
	საკუთარი კომპეტენციის ფარგლებში კონტროლი გაუწიოს კომისიის ნორმატიულ და ინდივიდუალურ ადმინისტრაციულ-სამართლებრივ აქტებს.
	შესაბამისობის მონიტორინგი.

	მ
	შესრულებული საქმინობის შესახებ მოამზადოს წლიური და კვარტალური ანგარიშები, ასევე სხვა ნებისიერი პერიოდის ანგარიშები თავმჯდომარის მითითების შესაბამისად. 
	ანგარიშს წარდგენა.  

	ნ
	განიხილოს და უპასუხოს განაცხადებსა და წერილებს დეპარტამენტის კომპეტენიით გათვალისწინებულ საკითხებთან დაკავშრებით. 
	



მეთოდოლოგიური უზრუნველყოფისა და მომსახურების ხარისხის კონტროლის დეპარტამენტი შედგება დირექტორისგან, ერთი მოადგილისგან, სამი უფროსისა და ერთი წამყვანი სპეციალისტისგან. 

	შეიმუშავოს წყალმომარაგების სექტორში ლიცენზიატებსა და მომხმარებელს შორის ურთიერთობების მარეგულირებელი სამართლებრივი აქტების პროექტები. 
	ნორმატიული კომპეტენცია.  

	გ
	საკუთარი კომპეტენციის ფარგლებში კონტროლი გაუწიოს კომისიის ნორმატიულ და ინდივიდუალურ ადმინისტრაციულ-სამართლებრივ აქტებს.
	შესაბამისობის მონიტორინგი (სავარაუდოდ, მუშაობისა).  



შეფასების ფაზის მნიშვნელოვანი მონაპოვარი  მდგომარეობს იმაში, რომ სემეკ-ის დაინტერესებული დეპარტამენტების პერსონალს შესწევს უნარი, მიაღწიოს და უპასუხოს საერთაშორისო სტანდარტებს პროფესიონალურ გამოცდილებასა და საქმიანობასთან დაკავშირებით.  

უფრო მეტიც, სათანადო სახელმწიფო ორგანოებში გამოვლინდნენ მთავარი დაინტერესებული პირები. 
 
სახელმწიფო ორგანოებში მთავარი დაინტერესებული პირები არიან: 

· შრომის,  ჯანმრთელობისა და სოციალური დაცვის სამინისტრო: 
შრომის,  ჯანმრთელობისა და სოციალური დაცვის სამინისტრო პასუხისმგებელია ხარისხობრივი ნორმებისა და ტექნიკური რეგულაციების დაწესებაზე ადამიანის ჯანმრთლობისთვის უსაფრთხო წყალთან დაკავშრებით1.  როგორც უკვე ითქვა, შრომის,  ჯანმრთელობისა და სოციალური დაცვის სამინისტრო ჯანდაცვის მსოფლიო ორგანიზაციის რეკომენდაციის საფუძველზე აწესებს  ჯანმრთელობისთვის უსაფრთხო წყლის ხარისხობრივ ნორმებსა და ტექნიკურ რეგულაციებს. სამინისტრო აწესებს ჰიგიენისა და წყლის უსაფრთხოების, ასევე ხარისხის  ძირითად მაჩვენებლებს სხვადასხვა ორგანიზაციებში (ბაღებში, სკოლებში, სპეციალური დანიშნულების ადგილებსა და ა.შ.) და ამზადებს რეკომენდაციებსა და გაიდლაინებს.    

· გარემოსა და ბუნებრივი რესურსების დაცვის სამინისტრო 
გარემოს დაცვის სამინისტროს დაევალა წყლის რესურსების მართვა და დაცვა ადგილობრივი ორგანოების ადგილობრივ კომპეტენციებთან ერთად. კონკრეტულად, გარემოს დაცვის სამინისტრო ვალდებულია, უზრუნველყოს:
ა. წყლის რესურსების საერთო სახელმწიფო პოლიტიკის განვითარება და განხორციელება; 
ბ. წყლის ობიექტების დაცვა და ეფექტური გამოყენება;
გ. წყლის მოხმარების/გამოყენების რეგულირება და შეზღუდვა (ექსტრემალურ გარემოებებში)1. 
სსიპ გარემოს ეროვნულ სააგენტოს, რომელიც ექვემდებარება გარემოს დაცვის სამინისტროს, პასუხისმგებელია წყლის მოპოვების ლიცენზირებაზე (საქართველოს მთავრობის დადგენილება #136, მუხლი 2). გარდა ლიცენზირებისა, სააგენტო პასუხს აგებს ჰიდრომეტეოროლოგიურ პროგნოზზე წყალშემკრებ აუზებსა და წყალსაცავებში, გეოლოგიური და ეკოლოგიური პროცესების გეოტექნიკურ შეფასებასა და წყლის რესურსების სრულ მართვაზე, გარემოს დაცვის შესახებ ინფორმაციის შეგროვებაზე, მონაცემთა შეგროვებასა და განახლებაზე, ზღვისპირა ტერიტორიების მონიტორინგსა და ა.შ. მაშასადამე, დადგინდა, რომ მოპოვებული წყლის მოცულობის დეტალური მონიტორინგი უშუალოდ დაექვემდებაროს აღნიშნული სააგნტოს. 

· სოფლის მეურნეობის სამინისტრო 
საქართველოს სოფლის მეურნეობის სამინისტრო პასუხისმგებელია კანონით  გათვალისწინებული სასმელი წყლის უსაფრთოების კრიტერიუმებთან და ხარისხობრივ მოთხოვნებთან შესაბამისობის კონტროლზე, ასევე შემთხვევით შერჩეული წყლის დამოუკიდებელ ლაბორატორიულ კონტოლზე1. სსიპ სურსათის ეროვნული სააგენტო უზრუნველყოფს საკვების (სურსათის) სოფლის მეურნეობის სამინისტროს მიერ დადგენილებების სახით მიღებულ მოქმედ ჯანმრთლობისა და უსაფრთხოების სტანდარტებთან  შესაბამისობას. 
სსიპ სურსათის ეროვნული სააგენტო მოქმედებს წესდებისა და სურსათის/ცხოველის საკვების უვნებლობის, ვეტერინარიისა და მცენარეთა დაცვის შესახებ საქართველოს კანონის საფუძველზე. აღნიშნული კანონის თანახმად, სურსათის განსაზღვრება მოიცავს სასმელ წყალსაც. კანონი ითვალისწინებს სურსათის (სასმელი წყლის) წარმოებას, გადამუშავებასა და დისტრიბუციას საქართველოს ტერიტორიაზე და განსაზღვრავს ბიზნესოპერატორთა (ლიცენზიატთა) როლსა და ვალებულებებს. გარდა სხვა მოთოვნებისა, ბიზნესოპერატორთა მიმართ წაყენებული ერთ-ერთი მოთხოვნა არის რისკებისა და კრიტიკული საკონტროლო წერტილების ანალიზის სისტემა.    
ერთ-ერთი მთავარი როლია სურსათთან დაკავშირებული რისკების შეფასება და რეაგირება (შეფასება, პრევენცია, გამჭვირვალობა, მომხმარებელთა უფლებების დაცვა) და პრევენციული ზომების მიღება. 
მე-20 და 21-ე მუხლებში აღწერილია სოფლის მეურნეობისა და ჯანდაცვის სამინისტროების როლები და ფუნქციები კანონის შესაბამისად. თუ სოფლის მეურნეობის სამინისტრო მონაწილეობს სახელმწიფო პოლიტიკის განსაზღვრაში, ჯანდაცვის სამინისტრო  უზრუნველყოფს სურსათის უსაფრთხოების წესებსა და განსაზღვრებებს და მონიტორინგს უწევს სურსათის საზოგადოებრივ ჯანმრთელობაზე ზეგავლენას.  
 
· რეგიონალური განვითარებისა და ინფრასტრუქტურის სამინისტრო
აღნიშნული სამინისტროს მოქმედების  ძირითადი სფერო, სხვასთან ერთად,მოიცავს რეგიონალური განვითარების პოლიტიკას, საქართველოში წყალმომარაგების განვითარებას, მომხმარებლისთვის წყლის მიწოდების განვითარებასა და მხარდაჭერას და ა.შ. აღნიშნული სამინისტრო ის ორგანოა, რომელიც ახდენს რეგიონალური და ინფრასტრუქტურული განვითარების პოლიტიკის შემუშავებას ქვეყანაში. 
სსიპ მუნიციპალური განვითარების ფონდი (მგფ) ექვემდებარება სამინისტროს და მას მართავს სამეთვალყურეო საბჭო. მგფ-ს როლი და ფუნქცია მოიცავს (მთავრობის #558-ე დადგენილების თანახმად):
· ადგილობრივი (მუნიციპალური), სახელმწიფო და საზოგადოებრივი პროექტების განხორციელება;
· სესხის პირობების შეფასება სამეთვალყურეო საბჭოს მიერ და/ან შესაბამისი დონორი ორგანიზაციების წესებითა და სტანდარტებით დადგენილ კრიტერიუმებზე დაყრდნობით; 
· ინფრასტრუქტურის საინვესტიციო პროექტების შეფასება სამეთვალყურეო საბჭოს მიერ და/ან შესაბამისი დონორი ორგანიზაციების წესებითა და სტანდარტებით დადგენილ კრიტერიუმებზე დაყრდნობით;  
· ფონდის მიერ დაფინანსებული საინვესტიციო პროექტების ზედამხედველობა; 
· ტექნიკური მხარდაჭერის ფონდების, პოტენციალისა და ფინანსური რესურსების  მობილიზაცია, მუნიციპალიტეტების გაძლიერება და სამუშაოების ზედამხედველობა;
· ფონდის მიერ დაფინანსებული ტექნიკური დახმარების პროგრამების კოორდინირება დონორ ორგანიზაციას, სამინისტროებსა და სხვა ადმინისტრაციულ ერთეულებს შორის. 
· საერთაშორისო საფინანსო ორგანიზაციებისა და დონორი ორგანიზაციების მიერ დაფინანსებული პროექტების განხორციელება. 
ამასთან დაკავშირებით მგფ თამაშობს  ერთ-ერთ მთავარ როლს საერთაშორისო ორგანიზაციების მიერ წყალმომარაგების სექტორში განხორციელებულ ინვესტიციებთან დაკავშირებით.  

· ეკონომიკისა და მდგრადი განვითარების სამინისტრო 
აღნიშნული სამინისტრო პასუხისმგებელია ლანდშაფტურ დაგეგმარებასა და მშენებლობაზე. „მშენებლობის ნებართვების გაცემის“ შესახებ  #57-ე  რეზოლუციის საფუძველზე  ეკონომიკისა და მდგრადი განვითარების სამინისტრო გასცემს მშენებლობის ნებართვებსა და ასევე ამოწმებს აშენებული ნაგებობების კანონიერებას საქართველოს ტერიტორიაზე.   
„სამშენებლო ნორმებისა და სტანდარტების“ შესახებ ეკონომიკისა და მდგრადი განვითარების სამინისტროს ბრძანება 1-1/2288-ის თანახმად, ნებისმიერი წყალმომარაგებისა თუ წყალარინების ქსელი თუ ნაგებობა უნდა შეესაბამებოდეს მშენებლობის განსაზღვრულ სტანდარტებს, მილსადენების,  ჭაბურღილების ტიპებსა და ა.შ. აქედან გამომდინარე, აღნიშნული სამინისტროს როლი მნიშვნელოვანია წყალმომარაგების კომპანიებისა და მშენებლობის ნებართების გაცემის სათანადოდ კოორიდინირებისთვის.       
ზემოთ აღნიშნული სამინისტროების განსაკუთრებული როლები და პასუხისმგებლობები, ასევე  მათი ჩართულობის დონე დეტალურად მოცემულია  სამუშაო 3-ში, თუმცაღა აქ მათი ჩამონათვალი მოცემულია დაინტერესებულ პირთა შეფასებისა და პოტენციალის განვითარების საჭიროებების ინდენტიფიცირების მიზნებისთვის. 


შესაძლებლობების განვითარების პროგრამის ფორმულირება
პოტენციალის განვითარების პროგრამა ფორმულირებულ იქნა სამი ფუნდამენტალური შეკითხვიდან მიღებული პასუხების, ასევე იმ სამართლებრივი ბაზის განხილვის   საფუძველზე, რომლითაც ხელმძღვანელობს წყალმომარაგების სექტორი საქართველოში, და გადაწყვეტილების მიღების საერთო პროცესში ჩართულ სამინისტროებში არსებული საჭიროებების საფუძველზე.    
მთავარი ყურადღება შემოიფარგლება სემეკ-ში წყალმომარაგებისა და წყალარინების სფეროში დასაქმებული პერსონალით. თუმცა, პოტენციალის განვითარების პროგრამა ითვალისწინებს სახელმწიფო ორგანოებს, რომლებიც ზემოქმედებას ახდენენ აღნიშნული დეპარტამენტების მუშაობაზე, ასევე იმ მოხელეებსა და ერთეულებს, რომლებიც ქმნიან კლიმატს საქართველოს წყალმომარაგების სექტორში. 
დეპარტამენტებისა და მონაწილე დაინტერესებული პირების სისტემური და ინსტიტუციონალური პოტენციალის შეფასებისას გვინდოდა, გაუმჯობესების მიზნით გამოგვეყო სფეროები წყალმომარაგების სექტორის ყველა სფეროდან და  დაგვედგინა განვითარების მნიშვნელოვანი პრიორიტეტები, რომელთა საფუძველზედაც სწრაფად მოხდება სანდო პლატფორმის შექმნა, რაც სათავეს დაუდებს  შემდგომ, გრძელვადიან გაუმჯობესებას.    
პოტენციალის განვითარების პროცესი უნდა წარიმართოს შემდეგი ტრეინინგებისა და ვორქშოფების გზით:      

პრაქტიკული სწავლება 
პრაქტიკული სწავლება ორგანიზებულ უნდა იქნეს თანამშრომლებისთვის, რათა მათ შეასრულონ ის დავალებების, რისთვისაც მოხდა მათი სამსახურში აყვანა, და იმუშაონ რეალურ გარემოში. ეს იქნება ყველაზე კომფორტული ცოდნის გადაცემა იმ საკითხებთან დაკავშირებით, როდესაც აუცილებელია არსებული ნორმებისა და სტანდარტების განახლება და არა მათი მთლიანად შეცვლა, რაც უნდა მიმდინარეობდეს თეორიული მომზადების თანხლებით, საჭიროებისამებრ და ზემოთ მოცემული ჩამონათვალის შესაბამისად.  
პრაქტიკული სწავლების საშუალებით ცოდნის გადაცემის ძირითადი მეთოდები უნდა მდგომარეობდეს შემდეგში:  
· სემეკ-ის პერსონალის ჩართვა არსებული ნორმების, სტანდარტებისა და პროცედურების განხილვაში;
· მიმდინარე სიტუაციის მიმოხილვის შემდეგ დასკვნისა და ნასწავლი გაკვეთილის გავრცელება.    
· პერსონალისთვის მონაცემთა შეგროვების დავალების მიცემა.
·  შეხვედრების რეგულარულად გამართვა პროგრესისა და სამუშაო მოთხოვნების განსახილველად. 
· ინფორმაციისა და კორესპონდენციის გაცვლა პარტნიორის პერსონალთან.  
· თანმიმდევრული, გასაგები და დეტალური მასალის გამოყენება პარალელურად მომდევნი ფაზის მოთხოვნების ასახსნელად. 
· პერსონალის ჩართვა მომზადებული თემის პროექტების თანმიმდევრულად განხილვაში.  
· იმ პერსონალის მუშაობის შუალედური შეფასება, რომლებიც გადიან პრაქტიკულ სწავლებას, რათა შეფასდეს სწავლების ნებისმიერი დამატებითი საჭიროებები და დადგინდეს ძლიერი და სუსტი მხარეები.  
· პერსონალთან ურთიერთქმედება და ინტერესის ძირითადი სფეროების დადგენა, რათა მოხდეს მათი შეტანა ტექნიკურ ვორქშოფებში.   
ვორქშოფები
ვორქშოფები უნდა დაიგეგმოს ისე, რომ მონაწილეებს შეეძლოთ როგორც ინდივიდუალურად, ასევე ჯგუფში მუშაობა სამუშაოსთან დაკავშირებული ამოცანების გადასაჭრელად და  არსებულ გარემოსთან და შეთავაზებულ ახალ ზომებთან დაკავშირებული პრაქტიკული გამოცდილების მიღება.      
TOR -ის თანახმად, პროექტის განმავლობაში ცოდნის გადასაცემად ორგანიზებულ იქნება ერთი ან ორი ტექნიკური ვორქშოპი იმ საკითხების განსახილველად და შესამუშავებლად, რომლებიც სხვადასხვა მხრიდან საჭიროებენ დახმარებას. 
სემინარები 
აკადემიური სწავლება უნდა წარიმართოს სემინარის ფორმით, რათა მოხდეს მიღებული ცოდნის გამყარება. სემინარები შესაძლოა მოიცავდეს ,,საშინაო დავალებას“ - ამოცანებს, რომლებიც სრულდება დამსწრეთა მიერ.   
ყველა საკითხთან დაკავშირებით უნდა მომზადდეს სპეციალური მასალა, რომელიც კონკრეტულად იქნება ორიენტირებული ნასწავლ გაკვეთილებზე, საქართველოს კონკრეტულ პირობებზე, რომელთა გათვალისწინება აუცილებელია სხვადასხვა ნორმატიული ბაზის დაგეგმვისა და განხორციელების დროს, და შემჩნეულ და შეტყობინებულ სუსტ მხარეებზე.    
გამოყენებულ უნდა იქნეს სასწავლო მასალები, როგორებიცაა დასარიგებელი მასალა შესასწავლი თემის შესახებ, მონაცემთა ვიზუალური პრეზენტაციები, ინტერაქტიული კითხვარები და შეფასების ფორმები.   
სწავლების თითოეული ფაზი დასრულების შემდეგ მზადდება ანგარიში, რომელიც უნდა მოიცავდეს სასწავლო აქტივობების, დაგეგმილი პროგრამისა და მიღწევების  მოკლე დახასიათებას, სასწავლო კურსის შეფასებას (გეგმა, აქტივობები, მეთოდოლოგია და ა.შ.), მასწავლებლის (ინსტრუქტორის, კურატორის და ა.შ.) მუშაობისა და ზემოქმედების შეფასების ანგარიშს. 

პოტენციალის განვითარების პროგრამის განხორციელება

	არსებული ზომების, საქმეებისა და ორგანიზაციული სტრუქტურისა და საჭიროების გაგება გაუმჯობესების მიზნით, ასევე შედეგი 1-ისა და შედეგი 3-ის ურთიერთგავლენა.    

	სემეკ-ი, წყალმომარაგების დეპარტამენტი და შესაბამისი სამინისტროები 
	ვორქშოპი

	შედეეგი 4

	დემონსტრაციული ვიზიტები 
ორმხრივი ვიზიტები
	შემდგომი ცოდნის კონსოლიდაცია 
	სემეკ-ი 
	დემონსტრაციული ვიზიტი 




შედეგების შესაბამისად ჩასატარებელი სწავლებების სტრუქტურას აქვს შემდეგი სახე:

პროექტის ფარგლებში არსებული ზოგი პრიორიტეტი შეიცვალა სემეკ-თან შეთნხმების საფუძველზე და   მიუხედავად იმისა, რომ პროექტის ფარგლებში გათვალისწინებული იყო ორმხრივი ვიზიტის ერთი პარტნიორი, სემეკ-ის დაინტერესებულ მოხელეთა პოტენციალის დამატებით გასაძიერებლად ჩვენ დავამატეთ კიდევ 2 ვიზიტი. 

ორმხრივი ვიზიტები

	#
	შინაარსი
	მთავარი დაინტერესებული მხარეები
	სემეკ-იდან მონაწილეთა რაოდენობა*
	ქვეყანა
	ორგანიზაცია 

	1
	სატარიფო გეგმა და სტრუქტურა და სხვა ევროპის ქვეყნების პრაქტიკა
	სემეკი, ტარიფების დეპარტამენტი
	2-3 ადამიანი
	შოტლანდია
	შოტლანდიის წყლის ინდუსტრიის კომისია (WICS)

	2
	UFW, ზარალის შემცირების პოლიტიკები და ვალდებულებები, მარეგულირებლის როლი 


	სემეკი, წყალმომარაგების დეპარტამენტი
	2-3 ადამიანი
	შოტლანდია, ინგლისი
	შოტლანდიის წყლის ინდუსტრიის კომისია (WICS),
წყალმომარაგების კონტროლის სამმართველო (OFWAT)

	3
	ეკოლოგიური რეგულირება და წყლის მოპოვების ლიცენზირების პირობები, ევროკავშირის დირექტივები
	სემეკი + მთვარი სამინისტროებიდან შერჩეული წევრები 
	5 ადამიანი
	შოტლანდია
	შოტლანდიის გარემოს  დაცვის სააგენტო (SEPA

	4
	რეგულირებული ბიზნეს გეგმები და ინვესტირების დაგეგმვის პოლიტიკა 
	სემეკი, წყალმომარაგების დეპარტამენტი + მეთოდოლოგია
	2-3 ადამიანი
	შოტლანდია, ინგლისი
	WICS, OFWAT

	5
	კლიენტთა მომსახურება და მომსახურების სტანდარტები, ეფექტურობის ძირითადი მაჩვენებლები 
	სემეკი, წყალმომარაგების დეპარტამენტი
	2-3 ადამიანი
	გერმანია, ავსტრია, შოტლანდია
	ჯერ არ არის  დასახელებული.

	6
	რეგულირების სქემები და კერძო სექტორის მონაწილეობა 

	სემეკი, წყალმომარაგების დეპარტამენტი
	2-3 ადამიანი
	საფრანგეთი, გერმანია
	ჯერ არ არის  დასახელებული.



*+1 + 1(ნახევარი განაკვეთი) კონსულტანტისგან, ერთი თარგმნისა და ადმინისტრაციული დახმარებისთვის და ერთი ჯგუფის უფროსი, 6 დაჯგუფებული იქნება ერთ ან მაქსიმუმ 3 მოგზაურობად ორგანიზაციების გეგმებისა და  ხელმისაწვდომობის შესაბამისად.  



მოსალოდნელი განრიგი და სავარაუდო ბიუჯეტი   

სასწავლო ტურები სავარაუდოდ განხორციელდება 2017 წლის ივლისის მეორე ნახევარში.  

პოტენციალის განვითარების პროგრამის შეფასება 
[bookmark: _GoBack]სანამ პოტენციალის განვითარების პროგრამის ეფექტურობისა და მდგრადობის შეფასებას დასჭირდება დრო, რაც სათანადოდ ვერ შეფასდება პროექტის დადგენილი დროის განმავლობაში, შეფასების ეფექტურობის ძირითადი მეთოდი იქნება ინსტრუქტორების მიერ მოწოდებული ტრეინინგის უწყისები, ხოლო სტაჟიორები შეავსებენ თითოეული ტრეინინგის მოდელს.    

შეფასების ფორმები მოცემულია ქვემოთ: 
	[image: ]
	[image: ]

